
Die Hart van ons Hemelse Vader! - Liefde

Joh 3:16  Want so lief het God die wêreld gehad, dat Hy sy eniggebore Seun 
gegee het, sodat elkeen wat in Hom glo, nie verlore mag gaan nie, maar die ewige 
lewe kan hê. 

'n GEMEENTE VAN GOD MET JESUS CHRISTUS AS HOEKSTEEN



Hoekom is jy hier?

Deut 28:1-14 - God het n plan met jou lewe!

Deu 28:1  As jy dan goed luister na die stem van die HERE jou God om sorgvuldig te hou al sy 
gebooie wat ek jou vandag beveel, dan sal die HERE jou God jou die hoogste stel bo al die nasies 
van die aarde. 

Deu 28:2  En al hierdie seëninge sal oor jou kom en jou inhaal as jy luister na die stem van die 
HERE jou God. 

Deu 28:3  Geseënd sal jy wees in die stad, en geseënd sal jy wees in die veld. 

Deu 28:4  Geseënd sal wees die vrug van jou liggaam en die vrugte van jou land en die vrug van 
jou vee, die aanteel van jou beeste en die aanteel van jou kleinvee. 

Deu 28:5  Geseënd sal wees jou mandjie en jou bakskottel. 

Deu 28:6  Geseënd sal jy wees by jou ingang, en geseënd sal jy wees by jou uitgang. 

Deu 28:7  Die HERE sal maak dat jou vyande wat teen jou opstaan, voor jou verslaan word; op een 
pad sal hulle teen jou uittrek en op sewe paaie voor jou uit vlug.

Deu 28:8  Die HERE sal die seën oor jou gebied in jou skure en in alles waar jy jou hand aan slaan; 
en Hy sal jou seën in die land wat die HERE jou God jou sal gee. 

Hoekom is jy hier?

Deut 28:1-14 – God het n plan met jou lewe!

Deu 28:9  Die HERE sal jou vir Hom as heilige volk bevestig soos Hy jou dit gesweer het, as jy die gebooie van 
die HERE jou God hou en in sy weë wandel. 

Deu 28:10  En al die volke van die aarde sal sien dat die Naam van die HERE oor jou uitgeroep is, en hulle sal vir 
jou vrees. 

Deu 28:11  En die HERE sal die goeie aan jou oorvloedig gee in die vrug van jou liggaam en in die vrug van jou 
vee en in die vrugte van jou land, in die land wat die HERE aan jou vaders met ‘n eed beloof het om aan jou te 
gee. 

Deu 28:12  Die HERE sal sy goeie skatkamer, die hemel, vir jou oopmaak om die reën van jou land op die regte 
tyd te gee en om al die werk van jou hand te seën; en jy sal aan baie nasies uitleen, maar self nie hoef te leen 
nie. 

Deu 28:13  En die HERE sal jou die kop en nie die stert maak nie, en jy sal net boontoe en nie ondertoe gaan nie 
as jy luister na die gebooie van die HERE jou God wat ek jou vandag beveel om te hou en te doen, 

Deu 28:14  en jy nie regs of links afwyk van al die woorde wat ek julle vandag beveel, om agter ander gode aan 
te loop om hulle te dien nie. 

Hoekom is jy hier?

Jesaja 55:6-13 – God het n plan met jou lewe!

Isa 55:6  Soek die HERE terwyl Hy nog te vinde is; roep Hom aan terwyl Hy naby is. 

Isa 55:7  Laat die goddelose sy weg verlaat en die kwaaddoener sy gedagtes; en laat hy hom tot die HERE 
bekeer, dan sal Hy hom barmhartig wees; en tot onse God, want Hy vergeef menigvuldiglik. 

Isa 55:8  Want my gedagtes is nie julle gedagtes nie, en julle weë is nie my weë nie, spreek die HERE. 

Isa 55:9  Want soos die hemel hoër is as die aarde, so is my weë hoër as julle weë en my gedagtes as julle
gedagtes. 

Isa 55:10  Want soos die reën en die sneeu van die hemel neerdaal en daarheen nie terugkeer nie, maar 
die aarde deurvogtig en maak dat dit voortbring en uitspruit en saad gee aan die saaier en brood aan die 
eter; 

Isa 55:11  so sal my woord wees wat uit my mond uitgaan: dit sal nie leeg na My terugkeer nie, maar 
doen wat My behaag en voorspoedig wees in alles waartoe Ek dit stuur. 

Isa 55:12  Want met vreugde sal julle uittrek en met vrede gelei word; die berge en heuwels sal voor julle 
in gejubel uitbreek, en al die bome van die veld in die hande klap. 

Isa 55:13  Vir ‘n doringboom sal ‘n sipres opgaan; vir ‘n distel sal ‘n mirteboom opgaan; en dit sal vir die 
HERE wees tot ‘n naam, tot ‘n ewige teken wat nie uitgeroei sal word nie. 

Hoekom is jy hier?

Jeremia 29:11-14 – God het n plan met jou lewe!

Jer 29:11  Want Ék weet watter gedagtes Ek 
aangaande julle koester, spreek die HERE, 
gedagtes van vrede en nie van onheil nie, om 
julle ‘n hoopvolle toekoms te gee. 

Jer 29:12  Dan sal julle My aanroep en heengaan 
en tot My bid, en Ek sal na julle luister. 

Jer 29:13  En julle sal My soek en vind as julle na 
My vra met julle hele hart. 

Jer 29:14  En Ek sal My deur julle laat vind, spreek 
die HERE, en julle lot verander en julle versamel 
uit al die nasies en uit al die plekke waarheen Ek 
julle verdryf het, spreek die HERE; en Ek sal julle 
terugbring na die plek vanwaar Ek julle in 
ballingskap weggevoer het. 

Hoekom is jy hier?

Rom 12:1-21 – God het n plan met jou lewe!

Rom 12:1  Ek vermaan julle dan, broeders, by die ontferminge van God, dat julle jul liggame
stel as ‘n lewende, heilige en aan God welgevallige offer dit is julle redelike godsdiens. 
Rom 12:2  En word nie aan hierdie wêreld gelykvormig nie, maar word verander deur die 
vernuwing van julle gemoed, sodat julle kan beproef wat die goeie en welgevallige en 
volmaakte wil van God is. 
Rom 12:3  Want deur die genade wat aan my gegee is, sê ek vir elkeen wat onder julle is, dat 
hy nie van homself meer moet dink as wat ‘n mens behoort te dink nie; maar dat hy daaraan 
moet dink om besadig te wees na die maat van geloof soos God dit aan elkeen toebedeel 
het. 
Rom 12:4  Want soos ons in een liggaam baie lede het en die lede nie almal dieselfde 
werking het nie, 
Rom 12:5  so is ons almal saam een liggaam in Christus en elkeen afsonderlik lede van 
mekaar. 
Rom 12:6  En ons besit genadegawes wat verskil volgens die genade wat aan ons gegee is: 
Rom 12:7  is dit profesie, na die maat van die geloof; of bediening, in die werk van 
bediening; of wie leer, in die lering; 

'n GEMEENTE VAN GOD MET JESUS CHRISTUS AS HOEKSTEEN



Hoekom is jy hier?

Rom 12:1-21 – God het n plan met jou lewe!

Rom 12:8  of wie vermaan, in die vermaning; wie uitdeel, in opregtheid; wie ‘n voorganger is, 
met ywer; wie barmhartigheid bewys, met blymoedigheid. 

Rom 12:9  Laat die liefde ongeveins wees; verafsku wat sleg is; hang die goeie aan; 

Rom 12:10  wees hartlik teenoor mekaar met broederlike liefde; die een moet die ander 
voorgaan in eerbetoning; 

Rom 12:11  wees nie traag in die ywer nie; wees vurig van gees; dien die Here; 

Rom 12:12  verbly julle in die hoop; wees geduldig in die verdrukking; volhard in die gebed. 

Rom 12:13  Maak voorsiening in die behoeftes van die heiliges; streef na gasvryheid; 

Rom 12:14  seën die wat julle vervolg, seën en moenie vervloek nie; 

Rom 12:15  wees bly met die wat bly is, en ween met die wat ween; 

Rom 12:16  wees eensgesind onder mekaar; moenie na hoë dinge streef nie, maar voeg julle 
by die nederige; moenie eiewys wees nie; 

Hoekom is jy hier?

Rom 12:1-21 – God het n plan met jou lewe!

Rom 12:17  vergeld niemand kwaad vir kwaad 
nie; bedink wat goed is voor alle mense; 

Rom 12:18  as dit moontlik is, sover as dit van 
julle afhang, leef in vrede met alle mense. 

Rom 12:19  Moenie julle wreek nie, geliefdes, 
maar gee plek vir die toorn; want daar is 
geskrywe: Aan My kom die wraak toe, Ek sal 
vergeld, spreek die Here. 

Rom 12:20  As jou vyand dan honger het, gee 
hom iets om te eet; as hy dors het, gee hom iets 
om te drink, want sodoende sal jy op sy hoof 
vurige kole ophoop. 

Rom 12:21  Laat jou nie deur die kwaad oorwin 
nie, maar oorwin die kwaad deur die goeie. 

